PRIM’AWLA TAL-QORTI CIVILI

IMHALLEF

ONOR. CHRISTIAN FALZON SCERRI
Seduta ta’ nhar it-Tnejn, 21 ta’ Gunju, 2021

Rikors Mahluf Nru: 187/2020

VELLA GROUP LIMITED
VS.

Louis CARABOTT

[I-Qorti:

1. Din hija sentenza finali dwar iz-zewg talbiet mressqa minn Vella Group Limited

kontra Louis Carabott;
Dahla

2. B’rikors mahluf imressaq fit-28 ta’ Frar, 2020, il-kumpannija attri¢i fissret li hija

fadlilha tiehu s-somma ta’ €170,222.13 minghand Louis Carabott, dovuta
minhabba: (i) xoghol ta’ bini; u (ii) self fuq I-idejn;



Fatti

Billi skont il-kumpannija attrici s-somma ta’ €170,222.13 hija Certa, likwida u
dovuta u billi dejjem fil-fehma tal-kumpannija attrici, lI-imsemmi Louis Carabott
m’ghandux ec¢c¢ezzjonijiet xi jressaq kontra din it-talba ghall-hlas, hija talbet lil din
il-Qorti i

«Tiddeciedi din il-kawza bid-dispensa tas-smiegh, ghall-finijiet ta’ I-
Artikoli 167 sa 170 tal-Kapitolu 12 tal-Ligijiet ta’ Malta;

Tikkundanna lill-konvenut jhallas l-ammont ta’ mija u sebghin elf,
mitejn u tnejn u ghoxrin ewro u tlettax-il ¢entezmu (€170,222.13),
rapprezentanti bilanc¢ ta’ xoghol ta’ kostruzzjoni u self brevi manu li

sar mis-socjeta mittenti fuq inkarigu tal-istess konvenut.

Bl-ispejjez u I-imghaxijiet legali sal-jum ta’ |-effettiv pagament, kontra

I-konvenut li huma minn issa ngunti ghas-subizzjoni taghhom [sic].»

Ghad li Louis Carabott giet notifikat bil-procedura tal-pubblikazzjoni u tal-
affissjoni skont I-artikolu 187(3) tal-Kap 12 tal-Ligijiet ta’ Malta, huwa ghazel li
ma jressaq |-ebda nota skont I-artikolu 170(1) tal-Kap 12 tal-Ligijiet ta’ Malta

biex jikkontesta s-siwi ta’ dawn il-pro¢eduri;

Hekk ukoll, I-imsemmi Louis Carabott ghazel li ma jidhirx ghas-smigh tal-21 ta’
Gunju, 2021 biex jgharraf lill-Qorti jekk huwa ghandux xi e¢éezzjonijiet validi xi

jressaq biex jikkontesta ghat-talba ghall-hlas imressga mill-kumpannija attrici;

John Mary sive Jimmy Vella bhala rapprezentant tal-kumpannija Vella Group
Limited stgarr fl-affidavit tieghu, li gie mehmuz mar-rikors mahluf (ara pagna 5



tal-atti), li Louis Carabott ghandu jaghti lill-kumpannija attrici s-somma ta’
€170,222.13;

Fl-istess affidavit, dan ir-rapprezentant itenni dak |li hemm imnizzel fir-rikors
mahluf, viz. li din is-somma li baqghet ma thallsitx minn Louis Carabott hija
maghmula: (i) fbi¢¢a minnha minn xoghol ta’ bini mwettaq mill-kumpannija attrici
fuq struzzjonijiet ta’ Louis Carabott; u (ii) fbic¢éa ohra minn self moghti lill-

imsemmi Carabott fuq l-idejn;

Konsiderazzjonijiet

10.

M’hemmx ghalfejn illi nghidu li I-proceduri sommarji (aktar maghrufa bhala I-
proc¢eduri bil-giljottina), imsemmijin fl-artikolu 167 tal-Kap 12 tal-Ligijiet ta’
Malta, huma minnhom infushom ta’ natura e¢cezzjonali ghaliex dawn jitbieghdu
mill-prin¢ipju generali tal-ligi li jrid li kawza ghandha tingata’ wara li I-gorti tiehu
gies tal-provi u tas-sottomissjonijiet tal-partijiet kollha fil-kawza. Kemm hu hekk,
fil-proceduri bil-giljottina I-attur jitlob lill-Qorti sabiex hija tghaddi ghas-sentenza
taghha fuqg dak li jigi mressaq lilha mill-istess attur u dan minghaijr il-possibilita ta’

kontroll min-naha tal-parti mharrka;

Ghalhekk kif inghad fEmmanuel Bonello v. I.T. Properties Limited deciza mill-
Qorti tal-Appell fit-12 ta’ Dicembru, 2005, «F’dawn i¢-Cirkostanzi I-Qorti tkun
mghobbija b’responsabbilita akbar billi, minghajr I-intervent tal-kontro parti, hu

mistenni minnha li tilga’ t-talba kif proposta;

lI-ligi taghti zewg rimed;ji lill-imharrek biex iwaqqgaf il-proceduri sommarji: (i) billi
jqajjem permezz ta’ nota li ghandha tigi pprezentata fir-registru jew fl-udjenza, li I-
pro¢edura bil-giljottina mressga mill-attur, «mhix regolari jew ma tghoddx ghall-

kaz»; jew (ii) billi jgib prova prima facie li hu ghandu eccezzjonijiet tajba x’jaghti



11.

12.

13.

14.

15.

jew kontro-talba valida xi jressaq fil-mertu (ara Carmel Cortis v. Paul Fenech,
Appell Superjuri tal-11 ta’ Mejju, 2015);

ll-konvenut huwa hieles |i jingeda b’dawn iz-zewg rimedji flimkien biex il-

pro¢eduri ma jibqghux bil-giljottina u jimxu skont il-pro¢edura ordinarja;

Jekk issir nota li I-procedura mressqa mill-attur, «mhix regolari jew ma tghoddx
ghall-kaz» u din tigi milqugha mill-Qorti, allura ma hemmx ghalfejn li dik il-Qorti
tidhol fil-kwestjoni ta’ jekk prima facie jidhirx li I-konvenut ghandu ecéezzjonijiet
tajba x’jaghti jew kontro-talba valida xi jressaq fil-mertu, ghax fdak il-kaz il-Qorti
ghandha mill-ewwel tawtorizza lill-konvenut biex jipprezenta I|-ec¢ezzjonijiet
tieghu, kif provdut fl-artikolu 170(2) tal-Kap 12 tal-Ligijiet ta’ Malta (ara inter
alia Wings Couriers Ltd v. L-Avukat Dottor Leslie Cuschieri et nomine,

Appell Superjuri tas-16 ta’ Frar, 2014);

Fil-kaz taghna, skont riferta misjuba fpagna 23 tal-atti, Louis Carabott gie
notifikat bil-pro¢edura tal-affissjoni fir-residenza tieghu, fl-ghassa u fil-Kunsill
Lokali ta’ A’Attard, fil-jum tat-18 ta’ Jannar, 2021. Il-pubblikazzjoni fil-Gazzetta
tal-Gvern saret fit-22 ta’ Frar, 2021 (ara pagna 31 tal-atti), filwaqt Ii I-
pubblikazzjoni fil-gazzetti, In-Nazzjon u The Malta Independent saret nhar il-

Hamis, 4 ta’ Marzu, 2021 (ara pagna 29 tal-atti);

Billi skont l-artikolu 187(3) tal-Kap 12 tal-Ligijiet ta’ Malta, «in-notifika
ghandha titgies i tkun saret fit-tielet jum tax-xoghol wara |-ahhar data meta
tkun giet pubblikata jew minn meta tkun twahhlet il-kopja, skont liema tigi I-
aktar tard», in-notifika ta’ Louis Carabott ghandha titgies |i twettqet nhar it-
Tlieta, 9 ta’ Marzu, 2021;

B’zewg ordnijiet moghtija mill-Qorti fil-11 ta’ Marzu, 2021 (ara pagna 24 tal-atti) u
fl-20 ta’ Mejju, 2021 (ara pagna 25 tal-atti), il-kawza thalliet ghall-ewwel smigh
ghas-seduta tal-21 ta’ Gunju, 2021;



16.

17.

18.

19.

20.

21.

Minn meta twettget in-notifika fid-9 ta’ Marzu, 2021, Louis Carabott la ressaq
nota biex jattakka r-regolarita tal-pro¢edura li trid tuza’ I-kumpannija attrici biex
tingata’ din il-kawza; wisq angas ma deher fis-smigh tal-21 ta’ Gunju, 2021 biex
jipprova jikkonvinci lill-Qorti illi huwa ghandu difiza tajba biex ixxejjen it-talbiet

attrici:

Xi nghidu perd dwar iz-zminijiet li fihom suppost ghandhom jinzammu |-

pro¢edimenti sommarji?;

Skont l-artikolu 169 tal-Kap 12 tal-Ligijiet il-konvenut ghandu jitharrek quddiem
il-Qorti mhux aktar kmieni minn hmistax-il jum u mhux aktar tard minn tletin jum

min-notifika tar-rikors mahluf;

L-ewwel terminu tal-hmistax-il jum gie osservat fdan il-kaz, ghaliex wara n-
notifika tal-konvenut fid-9 ta’ Marzu 2021, il-kawza spic¢at biex instemghet ghall-
ewwel darba fil-21 ta’ Gunju, 2021. Mhux l-istess pero jista’ jinghad dwar it-
terminu l-iehor tat-tletin jum, ghaliex minhabba z-zewg differimenti
amministrattivi, ordnati ex officio mill-Qorti fil-11 ta’ Marzu, 2021 u fl-20 ta’ Mejju,

2021, il-kawza nstemghet sahanistra tliet xhur wara n-notifika tal-konvenut;

B’dagshekk perd, ma ffissirx li minhabba dan il-fatt, il-procedura sommarja

ghandha titwaqqa’;

Fil-verita, kien hemm zminijiet fil-passat, gabel I-emendi tal-Att XXIV tal-1995,
fejn in-nuqgas ta’ harsien ta’ dawn iz-zminijiet kien joqtol il-pro¢ediment
sommarju u jeqilbu fil-procediment ordinarju (ara inter alia Saviour Cachia v.
Boris Arcidiacono deciza mill-Qorti tal-Appell fis-6 ta’ April, 1987 u Av. Victor
Emanuel Ragonesi v. Helma mart Joseph Muscat Doublesin, Appell

Kummerdjali tat-23 ta’ Jannar, 1991);



22.

23.

24.

Madankollu, b’sehh minn wara I-emendi tal-1995, il-pozizzjoni ma bagghetx aktar

J

hekk. Kemm hu hekk, fil-proviso tal-artikolu 169 insibu li, «in-nuggas ta

osservanza tad-dispozizzjonijiet ta’ dan Il-artikolu I-qorti ma ghandhiex tieqaf timxi

bi procéediment sommarju specjali izda ghandha taghti dawk [l-ordnijiet li jidhrilha

xierga biex id-drittijiet tal-partijiet ma jigux prequdikati»;

Bis-sahha ta’ din il-proviso, il-qrati taghna accettaw u zammew hajjin
pro¢ediment sommariji: (i) kemm fqaghdiet fejn il-kawza giet appuntata fingas
minn hmistax-il jum min-notifika, fejn il-konvenut kien deher fl-udjenza flimkien
mal-avukat tieghu biex jiddefendi ruhu (ara Pauline Vella Moran v Paul Abela
deciza mill-Qorti tal-Appell fit-30 ta’ Mejju, 2008); (ii) kemm f’sitwazzjonijiet fejn il-
kawza giet appuntata fingas minn hmistax-il jum min-notifika u deher biss il-
konvenut wahdu, minghajr l-avukat, biex jiddefendi ruhu (Mario Valentino et v
Anthony Cassar deciza mill-Qorti tal-Appell fit-30 ta’ Ottubru, 2009), u (iii) kif
ukoll fgaghdiet fejn il-kawza giet appuntata aktar tard minn tletin jum min-notifika
tal-konvenut (ara Banif Bank (Malta) p.l.c. v. Pierre Debono et, deciza dan I-
ahhar mill-Qorti tal-Appell fil-25 ta’ Frar, 2021);

L-ahhar sentenza msemmija, dik ta’ Banif Bank (Malta) p.l.c. v. Pierre Debono

et, tghodd hafna ghax-xorta tal-kaz li ghandna quddiemna. Fiha nghad hekk:

«L-ewwel terminu — ta’ mhux aktar kmieni minn hmistax-il jum —
huwa fl-interess tal-imharrek, biex ikollu ghall-inqas dak iz-zmien biex
ihejji d-difiza tieghu jekk ikollu; it-tieni terminu — ta’ mhux aktar tard
minn tletin jum — huwa fl-interess tal-attur, biex ma jkollux jistenna
aktar minn hekk biex jikseb sentenza jekk il-konvenut tassew ma
Jkollux e¢¢ezzjonijiet xi jressaq. L-ewwel terminu — dak fl-interess tal-
konvenuti — thares u kien biss it-terminu fl-interess tal-attur li ma
tharisx. Ikun assurd jekk issa [-attur ikompli jigi penalizzat billi jitlef
ukoll il-beneficéju tal-procedura sommarja specjali, ladarba jekk kien

hemm pregudizzju dan batieh I-attur u mhux il-konvenuti. Il-konvenuti



25.

26.

27.

28.

29.

ma garrbu ebda pregudizzju u l-ewwel qorti rat li langas l-attur ma
Jgarrab pregudizzju li kien igarrab li kieku ma titkompliex, minghajr

raguni tajba, il-pro¢cedura sommarja.»

Sewwasew fil-kaz taghna, Louis Carabott ma giex ippregudikat ghaliex il-kawza
tieghu ma nstemghetx fil-11 ta’ Marzu, 2021 u fl-20 ta’ Mejju, 2021 izda
nstemghet fil-21 ta’ Gunju, 2021, Jekk xejn, dan id-dewmien aktar kien ta’
vantagg ghal Louis Carabott, ghaliex b’hekk huwa kellu aktar zmien biex ihejji

ruhu biex jekk irid bl-ghajnuna ta’ avukat jikkontesta dawn il-pro¢eduri;

Madankollu kif fuq inghad, Louis Carabott baga’ passiv u m’ghamel xejn biex

jikkontesta t-talbiet tal-kumpannija attrici;

Min-naha ‘I ohra, il-kumpannija attrici m’ghandhiex ghalfejn tigi ppregudikata
ghaliex il-kawza nstemghet ghall-ewwel darba wara t-tletin jum imsemmi fl-
artikolu 169 tal-Kap 12 tal-Ligijiet ta’ Malta;

Ghaldagstant, f'¢irkostanzi bhal dawn, fin-nuqqas ta’ kontestazzjoni min-naha tal-
imharrek, din il-Qorti m’ghandix triq ohra hlief li tissokta billi timxi billi tilga’ t-talbiet
tal-kumpannija attrici, hekk kif jghid u jrid l-artikolu 170 tal-Kap 12 tal-Ligijiet ta’
Malta;

Fl-ahharnett, dwar |-imghax mitlub mill-kumpannija attrici, il-qorti tinnota li hija
m’ghandhiex hjiel mill-atti tal-kawza, ta’ meta |-obbligazzjoni tal-hlas kellha tigi
esegwita. Kulma ghandna fl-atti hija dikjarazzjoni mahlufa ta’ rapprezentant tal-
kumpannija attri¢i, minghajr fatturi jew dokumenti li jsostnuha, li hemm bilan¢ ta’
kreditu li huwa dovut mill-konvenut. Jigi b’hekk, li fejn jidhol I-imghax, il-qorti ha
thaddem ir-regola msemmija fl-artikolu 1141(2) tal-Kap 16 tal-Ligijiet ta’ Malta
li tghid li I-imghaxijiet ghandhom jghaddu minn dakinnhar illi ssir sejha ghall-hlas

b’att gudizzjarju;



30. Fil-kaz taghna, ma jirrizultax mill-atti tal-kawza li I-kumpannija attri¢i sejhet lil
Louis Carabott b’att gudizzjarju qabel ma fethet dawn il-proceduri biex huwa
jhallas djunu u jhallas I-imghax. Ghalhekk huwa dan ir-rikors mahluf innifsu, li
ghandu jitqgies bhala I-att Judizzjarju ghall-ghanijiet tal-artikolu 1141(2) tal-Kap
16 tal-Ligijiet ta’ Malta;

Decizjoni

Ghaldagstant ghar-ragunijiet fug imsemmija din il-Qorti gieghda taqta’ u tiddeciedi din il-

kawza billi:

i. Tilga’ I-ewwel talba tal-kumpanniji attrici biex tippro¢edi ghas-sentenza minghajr
smigh skont l-artikoli 167 sa 170 tal-Kap 12 tal-Ligijiet ta’ Malta; u

i. Tilga’ t-tieni talba tal-kumpannija attri¢i u b’hekk tikkundanna lil Louis Carabott
ihallas lil Vella Group Limited, is-somma ta’ €170,222.13, bl-imghax bit-8%, mid-

data tan-notifika tar-rikors mahluf fid-9 ta’ Marzu, 2021 sad-data tal-hlas effettiv;

Tordna wkoll li I-ispejjez kollha marbuta ma’ dawn il-proceduri, jithallsu kollha kemm

huma minn Louis Carabott.

Christian Falzon Scerri

Imhallef

Mary Josephine Musu
Deputat Registratur



